
ᑭᓲᒻᒪᑦ ᐃᓚᒌᑦ ᐱᓕᕆᖃᑕᐅᓂᖏᑦ? 
ᐃᓚᒌᑦ ᐱᓕᕆᖃᑕᐅᑎᓪᓗᒋᑦ ᑲᔪᖏᖅᓴᐃᓲᑦ ᐱᓕᕆᖃᑎᒌᑦᑐᓂᑦ ᐊᒻᒪᓗ ᐃᑲᔪᖅᑐᐃᓪᓗᑎᑦ ᐃᓕᓐᓂᐊᖅᑎᓂᑦ, ᐃᓚᖏᓐᓂᑦ, 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᓂᑦ, ᐊᒻᒪᓗ ᓄᓇᓕᓐᓂ ᐃᑲᔪᖅᑕᐅᖁᓪᓗᒋᑦ ᓱᕈᓰᑦ ᐃᓕᓐᓂᐊᖅᑕᒥᓂᑦ ᑲᔪᓯᓂᖃᑦᑎᐊᕐᓗᑎᑦ.

ᐱᐅᔪᑦ, ᐃᑉᐱᒍᓱᑦᑎᐊᖅᑐᑦ ᐱᓕᕆᖃᑎᒌᑦᑐᑦ ᑖᒃᑯᐊ ᐱᒻᒪᕆᐅᔪᑦ ᐃᓄᐃᑦ ᐃᑲᔪᕋᔭᖅᑐᑦ ᓱᕈᓯᕐᓂᑦ ᐃᑲᔪᖅᑐᖅᑕᐅᔫᔮᕐᓗᑎᑦ 
ᐊᒻᒪᓗ ᓴᐳᔾᔭᐅᔫᔮᕐᓗᑎᑦ ᐊᕙᑎᖓ ᖃᓄᐃᙱᑦᑑᓯᓐᓈᐸᓪᓕᐊᓗᓂ ᐃᓕᓐᓂᐊᕐᕕᖓ.

ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᔭᕋᐃᒻᒪᑕ ᑕᒪᐃᓐᓄᑦ ᓄᓇᓕᒻᒧᑦ ᑲᔪᓯᓂᖃᑦᑎᐊᕐᓂᖅᓴᐅᓲᑦ ᐊᒻᒪᓗ ᐃᓕᓐᓂᐊᖅᑕᒥᓂᑦ ᓇᒻᒥᓂᕐᓗ 
ᐃᓅᓯᖏᓐᓂᑦ ᑲᔪᓯᑦᑎᐊᕐᓂᖅᓴᐅᒍᓐᓇᓲᖑᓪᓗᑎᑦ.

ᐃᓚᖏᑦ ᐅᑯᐊ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓖᑦ:

•  ᓱᕈᓯᑉ ᐃᓚᖏᑦ ᓯᕗᓪᓕᖅᐹᖑᒻᒪᑕ ᐃᓕᓴᐃᔨᒋᔭᐅᓪᓗᑎᑦ ᐊᒻᒪᓗ ᐃᓕᓴᐃᔨᒋᔭᐅᓛᖑᐃᓐᓇᓲᖑᓪᓗᑎᑦ. 
• ᑕᒪᐃᓐᓂᑦ ᓱᕈᓰᑦ ᐱᔪᓐᓇᐅᑎᖃᕐᒪᑕ ᐱᓕᕆᔪᓐᓇᕐᓂᓕᒫᖏᑦ ᑎᑭᓪᓗᓂᒋᑦ. 
• ᐃᓕᓴᕕᑦᑎᐊᕙᐃᑦ ᐃᓕᓴᕕᑦᑎᐊᕙᕈᒃᑲᓐᓂᒻᒪᕆᓲᑦ ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᖃᑦᑕᕋᐃᒻᒪᑕ. 
• ᑕᒪᐃᓐᓂ ᐃᓚᒌᑦ ᐊᒻᒪᓗ ᐃᓕᓐᓂᐊᕐᕖᑦ ᐱᐅᓛᕐᓂᑦ ᐱᓕᕆᔪᒪᒻᒪᑕ ᕿᑐᕐᖓᖏᓐᓄᑦ. 
•  ᐊᐅᓚᓂᖃᑦᑎᐊᖅᑐᑦ ᐃᓕᓐᓂᐊᕐᕖᑦ ᐱᕈᖅᐸᓪᓕᐊᑎᑦᑎᓲᑦ ᐃᑲᔪᖅᑐᖅᑕᐅᓇᖅᑐᒥᑦ ᐃᓕᓐᓂᐊᕐᕕᖃᕐᓗᑎᑦ. 

ᐃᑲᔪᕐᓂᖃᕐᓂᖏᑦ ᐃᓚᒌᑦ ᐱᓕᕆᖃᑕᐅᑎᓪᓗᒋᑦ
ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑕ ᐃᓕᓴᐃᔨᒋᖅᑳᕐᒪᒋᑦ. ᐱᒻᒪᕆᐊᓗᒻᒥᒃ ᐱᓕᕆᐊᖃᓲᑦ ᕿᑐᕐᖓᖏᑕ ᐃᓅᓯᓕᒫᕐᒧᑦ 
ᐃᓕᓐᓂᐊᕐᓂᖏᓐᓂᑦ. ᓴᙱᔪᒥᒃ ᑐᙵᕕᑖᖁᓪᓗᒋᑦ ᓱᕈᓯᑉ ᐃᓕᓐᓂᐊᑦᑎᐊᕈᓐᓇᕐᓂᖓᓄᑦ, ᓴᙱᔪᒥᒃ ᐱᓕᕆᖃᑎᒌᑦᑐᖃᕆᐊᓕᒃ 
ᐃᓚᒌᓂᑦ, ᐃᓕᓐᓂᐊᖅᑎᓂᑦ, ᐃᓕᓴᐃᔨᓂᑦ, ᐃᓕᓐᓂᐊᕐᕕᒻᒥ ᐊᐅᓚᑦᑎᔨᓂᑦ, ᐊᒻᒪᓗ ᓄᓇᓕᒻᒥᐅᓂᑦ.

ᐃᑲᔫᑎᖃᕐᓂᖏᑦ ᖃᐅᔨᔭᐅᓯᒪᔪᑦ
•  ᐃᓕᓐᓂᐊᖅᑏᑦ ᐱᐅᓂᖅᓴᓂᑦ ᐃᓕᓐᓂᐊᕈᑎᒥᓂᑦ ᓈᓴᐅᑎᑖᓲᑦ ᐊᒻᒪᓗ ᐃᓕᓐᓂᐊᕆᐊᑦᑎᐊᕐᓂᖅᓴᐅᓲᖑᓪᓗᑎᑦ.
• ᐱᔭᕇᖅᓯᑦᑎᐊᕐᓂᖅᓴᐅᓲᑦ ᐃᓕᓐᓂᐊᕈᑎᒥᓂᑦ ᐊᖏᕐᕋᐅᑎᕙᒃᑕᖏᓐᓂᑦ
•  ᐃᓕᓐᓂᐊᕇᑦᑎᐊᕐᓂᖅᓴᐅᔪᑦ ᐊᒥᓲᓂᖅᓴᐅᓕᓲᑦ ᐊᒻᒪᓗ ᓯᓚᑦᑐᓴᕐᕕᒻᒨᕐᓂᖅᓴᐅᓲᑦ ᓯᓚᑦᑐᓴᕐᕕᕐᔪᐊᕐᒧᓘᓐᓃᑦ
•  ᐃᓕᓴᐃᔩᑦ ᓂᕆᐅᓐᓂᖃᕐᓂᖅᓴᐅᒻᒪᑕ ᐃᓕᓐᓂᐊᖅᑎᒥᓂᑦ ᐊᖓᔪᖅᑳᕆᔭᐅᔪᑦ ᐃᓕᓴᐃᔨᓂᑦ ᐱᓕᕆᖃᑎᖃᕋᐃᒻᒪᑕ.
•  ᓱᕈᓰᑦ ᐃᓕᖅᑯᓯᖃᖃᑎᒌᙱᑦᑐᑦ ᐱᓕᕆᐊᖃᕐᓂᖅᓴᐅᓲᑦ ᐊᖓᔪᖅᑳᖏᑦ ᐱᓕᕆᔨᒻᒪᕇᓪᓗ ᐱᓕᕆᖃᑎᒌᒐᐃᒻᒪᑕ.
• ᐱᓕᕆᖃᑎᒌᓐᓂᖅ ᐃᑲᔪᖅᑐᖅ ᑲᓱᖅᑎᑎᓪᓗᓂ ᐃᓕᖅᑯᓯᖏᓐᓂᑦ ᐊᖏᕐᕋᒥ ᐃᓕᓴᕕᓐᓂᓗ.
•  ᐃᓕᓐᓂᐊᖅᑏᑦ ᐃᒥᐊᓗᖃᑦᑕᖏᓐᓂᖅᓴᐅᓕᓲᑦ, ᐋᓐᓂᓯᙱᓂᖅᓴᐅᖃᑦᑕᓲᑦ, ᐊᒻᒪᓗ ᐃᓅᖃᑎᖃᑦᑎᐊᕐᓂᖅᓴᐅᓕᖅᑐᑎᑦ 

ᐊᖓᔪᖅᑳᕆᔭᐅᔪᑦ ᐃᓚᐅᖃᑕᐅᓂᖅᓴᐅᓕᕋᐃᒻᒪᑕ. 
•  ᐊᖓᔪᖅᑳᕆᔭᐅᔪᑦ ᐱᓕᕆᐊᖃᕈᒪᓕᖅᑎᑦᑎᓲᑦ ᐃᓕᓐᓂᐊᖅᑕᐅᔪᓂᑦ ᐃᓚᐅᖃᑕᐅᔭᕋᐃᒻᒪᑕ ᐃᓕᓐᓂᐊᕐᕕᒻᒥ 

ᖃᓄᐃᓕᐅᖅᑐᖃᖅᑎᓪᓗᒍ, ᐱᓕᕆᖃᑎᖃᕈᓐᓇᓯᓪᓗᑎᑦ ᐃᓕᓴᐃᔨᓂᑦ, ᐊᒻᒪᓗ ᖃᐅᔨᒪᖃᑦᑕᓕᕋᐃᒻᒪᑕ ᓱᕈᓯᖏᑕ 
ᐃᓕᓐᓂᐊᖅᑕᒥᓂᑦ.

•  ᖁᑦᑎᓂᖅᐹᕐᒥᒃ ᐃᓕᓐᓂᐊᖅᑐᑦ ᐱᐅᓂᖅᓴᒃᑯᑦ ᓱᖏᐅᑎᓴᕋᐃᓐᓂᖅᓴᐅᓲᑦ, ᐃᖅᑲᓇᐃᔮᖏᑦ ᐱᐅᔫᖏᓐᓇᖅᑐᑎᑦ, 
ᐊᒻᒪᓗ ᐊᑐᕋᒃᓴᓂᑦ ᓯᕗᓂᒃᓴᒧᑦ ᐸᕐᓇᐅᑎᓕᐅᓲᑦ ᐊᖓᔪᖅᑳᖏᑦ ᐃᓚᐅᖃᑕᐅᔭᕋᐃᒻᒪᑕ ᐃᓕᓐᓂᐊᖅᑕᒥᓂᑦ.


